
ᐴᖅᑕᐅᓯᒪᔪᑦ
ᑕᑕᑎᕈᑎᑦ, ᐊᑭᓐᓇᕐᒥᐅᑕᐃᑦ, 

ᐊᒻᒪᓗ ᐊᑎᓕᕐᕖᑦ 
ᖃᐅᔨᒃᑲᔾᔪᑎᓗᒃᑖᑦ ᐱᖁᑏᓪᓗ 

ᖁᕝᕙᓯᒋᐊᖅᑎᑦᑎᓂᕐᒧᑦ, ᐊᑎᓕᐅᕐᓂᕐᒧᑦ, 
ᐱᒋᐊᖅᑎᑦᑎᓂᕐᒧᓗ ᐱᓕᒻᒪᒃᓯᒪᔪᓂᒃ 

ᐃᓚᒌᒃᑐᓂᒃ!

ᐱᓕᒻᒪᒃᓯᒪᔪᓄᑦ 
ᐃᓚᒌᒃᑐᓄᑦ 

Skills Canada 
Nunavut



ᐱᓕᒻᒪᒃᓯᒪᔪᑦ ᓄᓇᕗᑦ ᑮᓇᐅᔭᓕᐅᕋᓱᐊᕋᑎᒃ ᑎᒥᐅᕗᖅ ᐊᒃᑐᐊᖓᓪᓗᑎᒃ ᐅᑯᓂᖓ ᐱᓕᒻᒪᒃᓯᒪᔪᑦ ᑲᓇᑕᒥ. 
ᓴᓇᔪᓕᕆᓂᖅ ᓴᓇᕐᕈᑎᓕᕆᓃᓪᓗ ᓯᕗᓪᓕᐅᑎᑕᐅᓗᑎᒃ ᐃᖅᑲᓇᐃᔮᕆᔭᐅᔪᓐᓇᕐᓂᖏᓐᓂᒃ ᓴᖅᑭᑦᑎᓇᓱᖃᑦᑕᖅᑐᒍᑦ 
ᒪᒃᑯᒃᑐᓄᑦ ᐃᓐᓇᙳᓵᖅᓯᒪᔪᓄᓪᓗ.  ᑕᐃᒪᐃᓕᐅᖅᐸᒃᑐᒍᑦ ᑕᑯᑎᖦᖢᑎᒍᑦ ᒪᒃᑯᒃᑐᑦ ᓴᓇᔪᓕᕆᓂᕐᒥ ᓴᓇᕐᕈᑎᓕᕆᓂᕐᒥᓗ 
ᐃᖅᑲᓇᐃᔮᖑᕙᒃᑐᓂᒃ ᐃᓕᓐᓂᐊᕐᓇᐅᙱᑎᓪᓗᒍ ᐃᓚᒌᒃᑐᓄᑦ/ᐱᓕᕆᐊᒃᓴᓄᑦ, (ᓲᕐᓗ ᐊᐅᓚᑕᐃᓐᓄᒋᔭᐃᑦ), 
ᐃᓕᓐᓂᐊᓚᐅᑲᖕᓃᑦ, ᐱᓕᒻᒪᒃᓴᕆᐊᖅᑐᕐᓇᐃᑦ, ᐃᖅᑲᓇᐃᔮᑦ ᓴᖅᑭᔮᖅᑎᑕᐅᓂᖏᑦ, ᐊᒻᒪᓗ ᐊᕕᒃᑐᖅᓯᒪᔪᓂ ᑲᓇᑕᒥᓗ 
ᐱᓕᒻᒪᒃᓯᒪᔪᓂᒃ ᓵᓚᒃᓴᕋᓱᒃᑎᑦᑎᓂᒃᑯᑦ.

ᑖᓐᓇ ᐃᓗᓕᖃᖅᑐᖅ ᑭᓱᓕᒃᑖᕐᓂᒃ ᐊᑐᕆᐊᖃᖅᑕᕐᓂᒃ ᐱᒋᐊᖅᑎᑦᑎᓂᐊᕐᓗᑎᑦ 
ᐱᓕᒻᒪᒃᓯᒪᔪᓂᒃ ᐃᓚᒌᒃᑐᓂᒃ! 

ᐃᓗᓕᖃᖅᑐᒥ ᐴᖅᑕᐅᓯᒪᕗᑦ:
ᐊᑭᓐᓇᕐᒥᐅᑕᐃᑦ ᐊᑐᖅᑕᐅᔪᒃᓴᑦ ᐃᓚᐅᑎᑦᑎᓇᓱᖕᓂᕐᒧᑦ, ᐊᑐᓂ 
ᐱᓕᒻᒪᒃᓯᒪᔪᓄᑦ ᐃᓚᒌᒃᑐᓄᑦ ᐊᐅᓚᑎᓐᓂᐊᖅᑕᕐᓄᑦ. 
ᐊᑎᓕᐅᕐᕕᒃ
ᐅᐸᒃᑐᓂᒃ ᑎᑎᖅᓯᔾᔪᑦ
ᐊᑎᓕᐅᕐᓂᕐᒧᑦ ᑕᑕᑎᕈᑏᑦ ᑕᒪᐃᓐᓄᑦ ᓯᕗᓕᖅᑎᒋᔭᐅᔪᒧᑦ 
ᐃᓕᓐᓂᐊᖅᑎᓄᓪᓗ 
ᓯᕗᓕᖅᑎᓂᒃ/ᐊᑭᓕᖅᑕᐅᓇᑎᒃ ᐃᑲᔪᖅᑎᓂᒃ ᐱᔪᒥᓵᕆᓂᕐᒧᑦ 
ᐊᑭᓐᓇᕐᒥᐅᑕᐃᑦ (ᐃᓕᓴᐃᔩᑦ ᓄᓇᓕᖕᒥᐅᑕᐃᓪᓘᓐᓃᑦ 
ᐃᓕᓐᓂᐊᖅᑎᑦᑐᒪᓕᖅᑎᓐᓇᓱᒡᓗᒋᑦ ᐃᓚᒌᒃᑐᓂᒃ)

ᐱᓕᒻᒪᒃᓯᒪᔪᓄᑦ 
ᐃᓚᒌᒃᑐᓄᑦ 

ᖁᔭᓐᓇᒦᒃ ᒋᐊᖅᑎᑦᑎᒐᕕᑦ ᐅᕝᕙᐅᑯᐊ ᒪᓕᒐᒃᓴᐃᑦ ᐱᓕᒻᒪᒃᓯᒪᔪᑦ ᐃᓚᒌᒃᑐᑦ ᒥᒃᓵᓄᑦ:
• ᐱᓕᒻᒪᒃᓯᒪᔪᑦ ᐃᓚᒌᒃᑐᑦ ᑲᑎᖃᑦᑕᓪᓗᐊᖅᑐᑦ ᐃᓕᓐᓂᐊᕐᕕᖕᒥᓘᓐᓃᑦ ᓄᓇᓕᖕᒥ ᑲᑎᕝᕕᖕᒥᓘᓐᓃᑦ.  

ᐊᐅᓚᑕᐅᔪᓐᓇᖅᑐᑦ ᐃᓕᓐᓂᐊᕐᓇᐅᔪᓐᓃᕌᖓᑦ, ᐅᓐᓄᒃᑯᑦ, ᐱᓇᓱᐊᕈᓯᐅᑉ ᓄᙳᐊᓂ, 
ᐅᓪᓗᕈᒻᒥᑕᕐᓇᐅᑎᓪᓗᒍ ᐅᕝᕙᓘᓐᓃᑦ ᐃᓚᓕᐅᔾᔭᐅᓗᑎᒃ ᐃᓕᓐᓂᐊᒐᕐᒧᑦ.  ᑕᒪᕐᒥᒃ ᐱᓕᒻᒪᒃᓯᒪᔪᑦ 
ᐃᓚᒌᒃᑐᑦ ᐊᖏᖅᑕᐅᖅᑳᖅᓯᒪᔭᕆᐊᓖᑦ ᓄᓇᓕᖕᒥ ᐃᓕᓐᓂᐊᕐᕕᖕᒥ ᐊᐅᓚᑦᑎᔨᐅᔪᓄᑦ 
ᐊᐅᓚᓯᒋᐊᓚᐅᖅᑎᓐᓇᒋᑦ. ᐱᓕᒻᒪᒃᓯᒪᔪᑦ ᐃᓚᒌᒃᑐᑦ ᐃᓕᓐᓂᐊᕐᕕᖕᒥᐅᙱᑦᑐᖅ ᑲᑎᑦᑕᕆᐊᖃᓲᖑᔪᑦ 
(ᓲᕐᓗ ᓄᓇᓯᐅᑎᒃᑯᕕᖕᒥ/ ᓄᓇᓕᖕᒥ ᑲᑎᕝᕕᒃ), ᐊᖏᖅᑕᐅᖅᑳᕆᐊᖃᖅᑐᑦ ᐅᑯᓄᖓ ᐱᓕᒻᒪᒃᓯᒪᔪᑦ 
ᑲᓇᑕᒥ ᓄᓇᕗᒻᒥ, ᐊᒻᒪᓗ ᑲᑎᕝᕕᐅᖃᑦᑕᕐᓂᐊᖅᑐᒧᑦ ᐊᐅᓚᑦᑎᔨᐅᔪᓄᑦ. 

• ᐊᑭᓕᖅᓱᖅᑕᐅᓇᑎᒃ ᐃᑲᔪᖅᑏᑦ ᓯᕗᓕᖅᑎᐅᔪᑦ ᐊᔾᔨᓕᐅᖁᔭᐅᕗᑦ/ᑕᕐᕆᔭᒃᓴᓕᐅᖁᔭᐅᕗᑦ ᐃᓚᐅᔪᓂᒃ 
ᖃᓄᐃᓕᐅᖅᑎᓪᓗᒋᑦ ᐱᓕᒻᒪᒃᓯᒪᔪᓄᑦ ᐃᓚᒌᒃᑐᓄᑦ ᑲᑎᒪᔭᕌᖓᑕ. ᑖᒃᑯᐊ ᐊᔾᔨᙳᐊᑦ ᑐᓂᔭᐅᓪᓗᐊᖅᑐᑦ 
ᐱᓕᒻᒪᒃᓯᒪᔪᒃᑯᑦ ᐱᓕᕆᐊᒃᓴᓂᒃ ᑲᒪᔨᖓᓄᑦ. ᓯᕗᓕᖅᑎᒋᔭᐅᔪᑦ ᑐᓴᖅᑎᑦᑎᖃᑦᑕᓪᓗᐊᖅᑐᑦ 
ᖃᕆᓴᐅᔭᖅᑎᒍᑦ ᐅᖄᓚᐅᑎᑎᒍᓪᓘᓐᓃᑦ ᖃᓄᖅ ᑲᔪᓯᑦᑎᐊᖅᑎᒋᖕᒪᖔᑕ 
ᐱᓕᒻᒪᒃᓯᒪᔪᑦ ᐃᓚᒌᒃᑐᑦ. 

• ᐱᓕᒻᒪᒃᓯᒪᔪᓄᑦ ᐃᓚᒌᒃᑐᓄᑦ ᐃᓚᒋᔭᐅᔪᑦ ᐊᑎᓕᐅᖅᑕᐅᓯᒪᔭᕆᐊᖃᖅᑐᑦ 
ᐃᓕᓐᓂᐊᕐᕕᐊᓗᖕᒥ, ᐅᑭᐅᖃᕆᐊᖃᖅᖢᑎᒡᓗ 22 ᑐᖔᓂ. 

• ᑕᒪᕐᒥᒃ ᐊᑎᓕᐅᕐᓂᕐᒧᑦ ᑕᑕᑎᕈᑏᑦ (ᑕᑕᑎᕆᔭᐅᓯᒪᓗᑎᒃ 
ᐊᑎᓕᐅᖅᑕᐅᓯᒪᓗᑎᒡᓗ ᐊᖓᔪᖅᑳᕆᔭᐅᔪᒧᑦ/ᐸᖅᑭᔨᐅᔪᒧᑦ 18 
ᑐᖔᓂ ᐅᑭᐅᖃᖅᐸᑦ) ᑐᓂᔭᐅᔭᕆᐊᖃᖅᑐᑦ ᐱᓕᒻᒪᒃᓯᒪᔪᓄᑦ ᑲᓇᑕᒥ 
ᓄᓇᕗᒻᒥ ᐱᓕᒻᒪᒃᓯᒪᔪᑦ ᐃᓚᒌᒃᑐᑦ ᐱᒋᐊᓚᐅᖅᑳᖅᑎᓐᓇᑎᒃ. ᐱᓕᒻᒪᒃᓯᒪᔪᑦ 
ᑲᓇᑕᒥ ᓄᓇᕗᒻᒥ ᑲᒪᒋᔭᖃᙱᑦᑐᑦ ᐃᓚᐅᔪᓂᒃ ᐱᓕᒻᒪᒃᓯᒪᔪᑦ 
ᐃᓚᒌᒃᑐᓄᑦ ᖃᓄᐃᓕᐅᕐᓂᖏᓐᓂ ᑐᓂᓯᓚᐅᙱᑦᑐᓄᑦ ᐊᑎᓕᐅᕐᓂᕐᒧᑦ 
ᑕᑕᑎᕈᑎᒥᒃ ᐃᓚᓕᐅᑎᓯᒪᓪᓗᑎᒃ ᐊᑎᓕᐅᖅᓯᒪᔪᑦ ᓴᒃᑯᐃᔾᔪᑏᑦ/
ᐸᓯᔭᒃᓴᙳᖅᑎᑦᑎᔾᔮᙱᓐᓂᕋᐃᔾᔪᑎ ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᑦ ᐊᓪᓚᒡᕕᖓᓄᑦ.

• ᑕᒪᕐᒥᒃ ᐊᑭᓕᖅᓱᖅᑕᐅᓇᑎᒃ ᐃᑲᔪᖅᑏᑦ ᐸᓯᔭᒃᓴᐅᓂᑰᖕᒪᖔᑦ ᐊᒻᒪᓗ ᐃᓕᒪᓵᕆᓲᖑᖏᒃᑲᓗᐊᕐᒪᖔᑦ 
ᖃᐅᔨᓴᖅᑕᐅᔭᕆᐊᓖᑦ ᐱᒋᐊᖅᑎᑦᑎᓚᐅᕐᓇᑎᒃ ᐱᓕᒻᒪᒃᓯᒪᔪᑦ ᐃᓚᒌᒃᑐᑦ.

• ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᒻᒥ ᐊᑐᐃᓐᓇᐅᑎᑦᑎᓗᑎᒃ ᑐᓂᓯᔪᓐᓇᑦᑎᐊᖅᑐᑦ 
ᓵᓚᒃᓴᖅᑕᐅᓇᓱᖕᓂᑰᓚᐅᖅᑐᓂᒃ ᐊᕕᒃᑐᖅᓯᒪᔪᓂ ᑲᓇᑕᒥᓘᓐᓃᑦ ᑐᒃᓯᕋᖅᑐᖃᖅᐸᑦ. ᓵᓚᒃᓴᖅᑕᐅᓇᓱᒃᑐᓄᑦ 
ᑎᑎᕋᖅᑕᐅᓯᒪᔪᑦ ᐊᑐᐃᓐᓇᐅᖕᒥᔪᑦ ᐃᑭᐊᖅᑭᕕᒃᑯᑦ ᖃᐅᔨᒋᐊᕐᕕᑦᑎᓐᓂ ᐅᕙᓂ www.skillsnunavut.ca

• ᑎᑎᕋᖅᑕᐅᕙᓪᓕᐊᖃᑦᑕᓪᓗᐊᖅᑐᑦ ᐅᐸᖃᑦᑲᖅᑐᑦ ᐊᑐᓂ ᐱᓕᒻᒪᒃᓯᒪᔪᑦ ᐃᓚᒌᒃᑐᑦ ᐱᓯᒪᕙᒡᓗᑎᒃ 
ᐅᐸᖃᑦᑕᕐᓂᕆᔭᖏᓐᓂᒃ. ᑎᑎᕋᖅᑕᐅᓯᒪᔪᑦ ᖃᕆᓴᐅᔭᕐᒦᑎᑕᐅᔪᓐᓇᖅᑐᑦ ᐊᓕᓚᔪᕐᒥ 
ᑎᑎᕋᖅᓯᒪᓗᑎᒡᓘᓐᓃᑦ. ᐱᓕᒻᒪᒃᓯᒪᔪᓄᑦ ᐃᓚᒌᒃᑐᓄᑦ ᖃᐅᔨᐅᒃᑲᐃᔾᔪᑏᑦ ᐅᐸᖃᑦᑕᕐᓂᖏᓐᓄᑦ 
ᑐᓂᔭᐅᖃᑦᑕᓪᓗᐊᖅᑐᑦ ᐱᓕᒻᒪᒃᓯᒪᔪᓄᑦ ᑲᓇᑕᒥ ᓄᓇᕗᒻᒥ ᑕᖅᑭᑦ ᐱᖓᓱᑦ ᐊᓂᒍᕌᖓᑦ 
ᓇᐃᓴᖅᑕᐅᖃᓯᐅᔾᔭᐅᔪᓐᓇᕐᓂᐊᕐᒪᑕ.

�����������ᐃᓚᖏᑦ ᐱᓕᕆᐊᑦᑎᓐᓄᑦ 
ᐃᓚᒋᔭᐅᔪᑦ...

ᑮᓇᐅᔭᑦ ᐱᓕᒻᒪᒃᓯᒪᔪᓄᑦ 
ᐃᓚᒌᒃᑐᓄᑦ
• ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᒻᒥ ᑮᓇᐅᔭᖅᑖᖅᑎᑦᑎᓲᖑᔪᑦ ᓄᑖᕐᒥᒃ 
ᐱᓕᒻᒪᒃᓯᒪᔪᓄᑦ ᐃᓚᒌᒃᑐᓄᑦ, ᐊᒻᒪᓗ ᐱᓕᒻᒪᒃᓯᒪᔪᓄᑦ ᐃᓚᒌᒃᐸᒌᖅᑐᓄᑦ 
ᐱᕈᖅᐹᓪᓕᕈᓐᓇᕐᓂᐊᕐᒪᑕ. ᓂᐅᕕᖅᑕᐅᔪᓗᒃᑖᑦ ᐊᖏᖅᑖᐅᖅᑳᖅᓯᒪᔭᕆᐊᓖᑦ 
ᐱᓕᒻᒪᒃᓯᒪᔪᓄᑦ ᑲᓇᑕᒥ ᓄᓇᕗᒻᒥ. ᐃᑲᔪᕈᓐᓇᙱᑦᑐᒍᑦ ᐊᖏᔫᑎᓄᑦ 
ᐊᑭᖃᖅᑐᓄᑦ $999.99 ᐅᖓᑖᓄᑦ. ᐃᓱᒪᒃᓴᖅᓯᐅᕆᐊᖃᖅᐳᖅ ᐱᓕᒻᒪᒃᓯᒪᔪᓄᑦ 
ᐃᓚᒌᒃᑐᓄᑦ ᓯᕗᓕᖅᑎᒋᔭᐅᔪᒧᑦ ᑭᓱᖃᕆᐊᖃᕐᒪᖔᑕ, ᑲᓱᕐᕕᖕᒥᒡᓗ 

ᑐᓂᓯᓗᑎᒃ ᓇᑭᑦ ᐱᖁᑎᑦ ᓂᐅᕕᖅᑕᐅᔪᓐᓇᕐᒪᖔᑕ. ᐱᓕᒻᒪᒃᓯᒪᔪᓄᑦ ᑲᓇᑕᒥ 
ᓄᓇᕗᒻᒥ ᐊᑲᐅᓂᖅᓴᐅᓇᔭᖅᑐᖅ ᐱᖁᑎᓂᒃ ᓂᐅᕕᕈᔾᔨᑦᑎᐊᒻᒪᕆᖃᑦᑕᕈᑎᒃ. 

ᑭᓯᐊᓂ, ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᑦ ᐅᑎᖅᑎᑦᑎᓇᔭᖅᑐᑦ ᓯᕗᓕᖅᑎᒋᔭᐅᔪᓄᑦ 
ᐃᓕᓐᓂᐊᕐᕕᖕᓄᓪᓘᓐᓃᑦ ᐱᓕᒻᒪᖕᓂᕐᒧᑦ ᓂᐅᕕᖅᑕᐅᔪᓄᑦ, ᐊᖏᖅᑕᐅᓯᒪᖅᑳᑐᐊᕈᑎᒃ 

ᐱᓕᒻᒪᒃᓯᒪᔪᓄᑦ ᑲᓇᑕᒥ ᓄᓇᕗᒻᒥ.

• ᓂᐅᕕᖅᑕᐅᓯᒪᓂᕋᐃᔾᔪᑏᑦ/ᐊᑭᓕᖅᑕᐅᔪᒪᓂᕋᐃᔾᔪᑏᑦ ᓇᓗᓇᐃᖅᓯᓯᒪᑦᑎᐊᓪᓗᐊᖅᑐᑦ ᐱᓕᒻᒪᒃᓯᒪᔪᑦ 
ᐃᓚᒌᒃᑐᑦ ᐊᑎᖓᓂᒃ. ᓂᖅᖠᐅᕐᓂᕐᒧᑦ ᐊᒻᒪᓗ ᐊᔾᔨᒌᙱᑦᑐᓂᒃ ᐸᓂᖅᑎᑕᓕᐅᕐᓂᕐᒧᑦ ᐃᓚᒌᑦᑐᓄᑦ, 
ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᒻᒥ ᐊᖏᖅᓯᔾᔮᙱᑦᑐᑦ ᑮᓇᐅᔭᓂᒡᓗ ᐅᑎᖅᑎᑦᑎᔮᙱᖦᖢᑎᒃ 
ᓂᐅᕕᖅᑕᐅᓂᖏᓐᓄᑦ ᓂᖅᖠᐅᖅᑕᐅᓯᒪᕙᒌᖅᑐᑦ, ᐃᑲᒧᐊᖅᑕᐅᑲᐅᑎᒋᔪᒃᓴᑦ, ᐅᕝᕙᓘᓐᓃᑦ ᓰᕐᓇᖅᑐᖅᑕᓖᑦ 
ᑕᒧᓗᒐᒃᓴᐃᑦ. 

• ᐱᓕᒻᒪᒃᓯᒪᔪᑦ ᐃᓚᒌᒃᑐᑦ ᑮᓇᐅᔭᓕᐅᕋᓱᖁᔭᐅᒻᒪᕆᒃᐳᑦ. ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᑦ 
ᐊᑭᓖᖃᑦᑕᕋᓗᐊᖅᖢᑎᒃ ᖃᖓᑦᑕᐅᓯᖅᑕᐅᓂᖏᓐᓄᑦ ᓯᓂᒃᑕᕐᕕᒋᓂᐊᖅᑕᖏᓐᓄᓪᓗ ᐊᕕᒃᑐᖅᓯᒪᔪᓂ 
ᑲᓇᑕᒥᓗ ᓵᓚᒃᓴᕆᐊᖅᑐᕋᓱᒃᑎᓪᓗᒋᑦ, ᐊᑎᓕᐅᕐᓂᕐᒧᑦ ᐊᑭᖃᖅᑐᑦ, ᓂᕆᔭᒃᓴᖏᑦ ᐊᒻᒪᓗ ᐱᓕᕆᐊᒃᓴᓄᑦ 
ᐊᑭᓕᖅᑕᐅᔭᕆᐊᓖᑦ ᑲᒪᒋᔭᐅᔭᕆᐊᖃᖅᑐᑦ ᐱᓕᒻᒪᒃᓯᒪᔪᑦ ᐃᓚᒌᒃᑐᓄᑦ ᓯᕗᓕᖅᑎᒋᔭᐅᔪᒧᑦ ᐊᒻᒪᓗ 
ᐃᓚᒌᒃᑐᓄᑦ. ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᒻᒥ ᐊᓪᓚᒡᕕᖓ ᖃᐅᔨᒋᐊᒃᑲᓐᓂᕐᕕᒋᔪᓐᓇᖅᑕᐃᑦ. 

ᐱᖁᑎᑦ
• ᑲᑎᕝᕕᖃᖅᑎᑦᑎᔪᑦ (ᐃᓕᓐᓂᐊᕐᕕᐊᓗᐃᑦ ᐊᓯᖏᓪᓗ) ᐊᑐᕈᓐᓇᖅᑐᑦ ᓴᓇᕐᕈᑎᓂᒃ ᐱᖁᑎᓂᒡᓗ 

ᓂᐅᕕᖅᑕᐅᓯᒪᔪᓂᒃ ᐱᓕᒻᒪᒃᓯᒪᔪᓄᑦ ᑲᓇᑕᒥ ᓄᓇᕗᒻᒥ ᐅᓪᓗᑕᒫᑦ ᐱᓕᕆᐊᒃᓴᕆᕙᒃᑕᖏᓐᓄᑦ. ᑭᓯᐊᓂ, 
ᓄᖑᑉᐸᒃᑐᑦ (ᓲᕐᓗ ᕿᔪᒃ, ᓂᖀᑦ, ᓄᔭᕐᓄᑦ ᐅᐊᓴᐅᑎᑦ, ᐊᓯᖏᓪᓗ) ᓂᐅᕕᖅᑕᐅᔪᑦ ᐱᓕᒻᒪᒃᓯᒪᔪᓄᑦ ᑲᓇᑕᒥ 
ᓄᓇᕗᒻᒥ ᐊᑐᖅᑕᐅᔪᓐᓇᖅᑐᑦ ᐱᓕᒻᒪᒃᓯᒪᔪᓄᑦ ᐱᓕᕆᐊᒃᓴᒧᑐᐊᖅ.

• ᓴᓇᕐᕈᑏᑦ ᐱᖁᑏᓪᓗ ᓂᐅᕕᖅᑕᐅᓯᒪᔪᑦ ᐱᓕᒻᒪᒃᓯᒪᔪᓄᑦ ᑲᓇᑕᒥ ᓄᓇᕗᒻᒥ ᐱᒋᔭᐅᖏᓐᓇᕐᓂᐊᖅᑐᑦ 
ᐱᓕᒻᒪᒃᓯᒪᔪᓄᑦ ᑲᓇᑕᒥ ᓄᓇᕗᒻᒥ ᓱᖁᑕᐅᓇᓂᓗ ᓇᓂ ᐊᑐᖅᑕᐅᕙᖕᒪᖔᑕ, ᐅᑎᖅᑎᑕᐅᔭᕆᐊᖃᖅᖢᑎᒡᓗ 
ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᒻᒥ ᐊᓪᒪᒡᕕᖓᓄᑦ ᐱᓕᕆᐊᒃᓴᖅ ᐃᓕᓐᓂᐊᖅᑕᐅᖃᑦᑕᕈᓐᓃᖅᐸᑦ 
ᐃᓕᓐᓂᐊᕐᕕᖕᒥ. ᓴᓇᕐᕈᑏᑦ ᐱᖁᑏᓪᓗ ᐊᑯᑐᔭᕌᖓᒥᒃ, ᐱᓕᒻᒪᒃᓯᒪᔪᓄᑦ ᑲᓇᑕᒥ ᓄᓇᕗᒻᒥ 
ᑐᓂᔭᐅᖃᑦᑕᓪᓗᐊᖅᑐᑦ ᖃᓄᐃᑦᑑᓂᖏᑦ ᐊᒻᒪᓗ ᓈᓴᐅᑎᖏᑦ ᐴᖏᑦ ᒪᒃᐱᖅᑕᐅᑐᐊᕌᖓᑎᒃ. 

• ᐱᓕᒻᒪᒃᓯᒪᔪᓄᑦ ᐃᓚᒌᒃᑐᓄᑦ, ᓲᕐᓗ ᓂᖅᖠᐅᕐᓂᖅ ᐊᒻᒪᓗ ᐊᔾᔨᒌᙱᑦᑐᓂᒃ ᐸᓂᖅᑎᑕᓕᐅᕐᓂᖅ, 
ᓱᕈᕈᓐᓇᖅᑐᓂᒃ ᐃᓚᐅᕈᑎᑖᖏᓐᓇᕆᐊᖃᓲᓄᑦ, ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᒻᒥ ᖃᐅᔨᒋᐊᖁᔨᕗᑦ 
ᓄᓇᓕᔅᓯᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓄᓇᓕᖕᒥ ᐃᓅᓯᖃᑦᑎᐊᖅᑐᓕᕆᔨ ᑮᓇᐅᔭᓂᒃ 

ᑐᒃᓯᕋᕐᕕᒋᓗᒋᑦ.

• ᐱᖁᑎᓗᒃᑖᑦ 
ᓂᐅᕕᖅᑕᐅᓯᒪᔪᑦ ᐱᓕᒻᒪᒃᓯᒪᔪᒃᑯᑎᒍᑦ 
ᑲᓇᑕᒥ ᓄᓇᕗᒻᒥ ᐃᓕᔭᐅᑦᑎᐊᖃᑦᑕᓪᓗᐊᖅᑐᑦ ᐊᖏᓐᓄᑦ ᐱᔭᐅᔪᓐᓇᙱᓪᓗᑎᒃ; ᐊᑐᓂ 
ᐃᓕᓐᓂᐊᕐᕕᒃ ᑭᐅᔪᓐᓇᕆᐊᖃᖅᐳᖅ ᐱᖁᑎᓄᑦ ᓂᐅᕕᖅᑕᐅᔪᓄᑦ ᐱᓕᕆᐊᒃᓴᑦᑎᒍᑦ. ᐃᓱᒫᓗᒃᑯᕕᑦ 
ᐱᓕᒻᒪᒃᓯᒪᔪᑦ ᐱᖁᑎᖏᑦ ᐊᓯᖏᓐᓄᑦ ᐱᔭᐅᔪᓐᓇᕋᓱᒋᓗᒋᑦ, ᑮᒃᑕᐅᔪᓐᓇᖅᑐᒥᒃ ᐃᓗᓕᖃᐅᓯᕝᕕᖕᒥᒃ 
ᑎᑎᕋᖅᓯᒪᑦᑎᐊᕐᓗᓂ ᐱᓕᒻᒪᒃᓯᒪᔪᑦ ᓄᓇᕗᒻᒥ ᓂᐅᕕᖅᑕᐅᔪᓐᓇᖅᑐᖅ ᐱᖁᑎᖕᓄᑦ ᐃᓚᒋᔭᐅᓗᓂ 
ᑖᒃᑯᑎᒎᓇᖅ ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᒻᒥ. 

ᐊᕕᒃᑐᖅᓯᒪᔪᓂ ᐱᓕᒻᒪᒃᓯᒪᔪᑦ ᓵᓚᒃᓴᕋᓱᖕᓂᖏᑦ 
• ᐊᕕᒃᑐᖅᓯᒪᔪᓂ ᐱᓕᒻᒪᒃᓯᒪᔪᑦ ᓵᓚᒃᓴᕋᓱᒃᑎᑦᑎᓲᖑᔪᒍᑦ ᐊᕐᕌᒍᑕᒫᑦ 
ᐅᐱᕐᖔᖑᑎᓪᓗᒍ. 70 ᐅᖓᑖᓃᑦᑐᑦ ᒪᒃᑯᒃᑐᑦ ᓄᓇᕗᒻᒥᐅᑕᐃᑦ ᓵᓚᒃᓴᕋᓱᓲᖑᕗᑦ 
ᓂᕈᐊᖅᓯᒪᔭᒥᓂᒃ ᓴᓇᔪᓕᕆᓂᕐᒥᒃ ᓴᓇᕐᕈᑎᓕᕆᓂᕐᒥᒡᓗᓐᓃᑦ ᐱᓕᒻᒪᒃᓯᒪᓂᕐᒥᒃ. 
ᑖᓐᓇ ᐅᓕᒻᒥᒃᑎᑑᖓᔪᖅ ᓴᓇᔪᓕᕆᓂᕐᒥᒃ ᓴᓇᕐᕆᑎᓕᕆᓂᕐᒥᒡᓗ 
ᓵᓚᒃᓴᕋᓱᖕᓂᐅᔪᖅ ᐊᑐᐃᓐᓇᐅᑎᑦᑎᓛᖅᑐᖅ 16ᖑᔪᓐᓇᕐᓗᑎᒃ ᐊᔾᔨᒌᙱᑦᑐᓂᒃ 
ᓵᓚᒃᓴᕋᓱᖕᓂᐅᔪᓂᒃ. ᒎᓗᒥᒃ ᓵᓚᒃᓴᖅᓯᒪᔪᑦ ᑭᒡᒐᖅᑐᐃᔪᓐᓇᑐᐃᓐᓇᕆᐊᖃᖅᐳᑦ 
ᓄᓇᕗᒻᒥᒃ ᐱᓕᒻᒪᒃᓯᒪᔪᑦ ᑲᓇᑕᒥ ᓵᓚᒃᓴᕋᓱᖕᓂᖏᓐᓂ! ᐱᓕᒻᒪᒃᓯᒪᔪᑦ 
ᐃᓕᓐᐊᕐᕕᐊᓗᖕᒥ ᐃᓕᓐᓂᐊᖅᑏᑦ, ᐊᑎᓕᐅᖅᓯᒪᔪᑦ ᓴᓇᓂᕐᒥᒃ 
ᐃᓕᓐᓂᐊᖅᑐᑦ ᐃᖅᑲᓇᐃᔭᖅᓯᓐᓈᑦ ᐊᒻᒪᓗ ᓯᓚᑦᑐᖅᓴᕐᕕᖕᒥ 

ᓯᓚᑦᑐᖅᓴᕐᕕᒡᔪᐊᕐᒥᓘᓐᓃᑦ ᐃᓕᓐᓂᐊᕋᓱᒃᑐᑦ/ᐃᖅᑲᓇᐃᔮᖅᑖᕋᓱᒃᑐᑦ 
ᐱᓕᖅᒪᒃᓯᒪᔪᓄᑦ ᓵᓚᒃᓴᖅᑎᑦᑎᓇᓱᖕᓂᕆᔭᑦᑎᓐᓂ ᓵᓚᒃᓴᕋᓱᒍᓐᓇᖅᑐᐃᓐᓇᐅᔪᑦ. 

ᐃᓚᐅᖃᑕᐅᔭᕆᐊᒃᓴᖅ ᐊᕕᒃᑐᖅᓯᒪᔪᓂ ᐱᓕᒻᒪᒃᓯᒪᔪᑦ ᓵᓚᒃᓴᕋᓱᖕᓂᖏᓐᓂ ᐊᒻᒪᓗ 
ᐱᓕᒻᒪᒃᓯᒪᔪᑦ ᑲᓇᑕᒥ ᓵᓚᒃᓴᕋᓱᖕᓂᖏᓐᓂ, ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᐃᓐᓇᓲᖑᔪᑦ. 

ᐱᓕᒻᒪᒃᓯᒪᔪᑦ ᑲᓇᑕᒥ ᓵᓚᒃᓴᕋᓱᖕᓂᖏᑦ
• ᒎᓗᒥᒃ ᓵᓚᒃᓴᖅᓯᒪᔪᑦ 65% ᐅᖓᑖᓂᓗ ᐱᔪᑦ, ᐊᖏᖅᐸᑕ 

ᓇᐅᑦᑎᖅᓱᖅᑎᑦ/ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᑦ, ᑲᔪᓯᔪᓐᓇᖅᑐᑦ 
ᐱᓕᒻᒪᒃᓯᒪᔪᑦ ᑲᓇᑕᒥ ᓵᓚᒃᓴᕋᓱᖕᓂᕐᒧᑦ. ᐱᔪᓐᓇᖅᑐᑦ ᓵᓚᒃᓴᖅᑐᑦ 
ᒪᓕᒃᓴᕆᐊᖃᓛᖅᑐᑦ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᒥᒃ. ᓵᓚᒃᓴᕋᒃᓱᒃᑐᑦ 
ᐱᖃᑎᒋᔭᐅᓂᐊᖅᑐᑦ ᐅᖃᐅᔾᔨᔨᒧᑦ (ᐃᓕᓴᐃᔨᒧᓪᓘᓐᓃᑦ 
ᐱᓕᒻᒪᒃᓯᒪᔪᓄᑦ ᓯᕗᓕᖅᑎᐅᔪᒧᓪᓘᓐᓃᑦ) ᓄᓇᖅᑲᑎᒋᔭᒥᓂᒃ 
ᐊᐅᓪᓚᖃᑎᒋᓛᖅᖢᓂᒋᑦ ᐃᑲᔪᖃᑦᑕᓛᖅᖢᓂᒋᓪᓗ ᓵᓚᒃᓴᕋᓱᒃᑎᓪᓗᒋᑦ. 
ᐃᓕᓐᓂᐊᖅᑏᑦ ᐅᐸᖃᑦᑕᙱᑦᑐᑦ ᐱᓕᒻᒪᒋᐊᖅᑐᕆᐊᖃᕌᖓᒥᒃ 
ᐅᕝᕙᓘᓐᓃᑦ ᐃᓕᓐᓂᐊᕆᐊᕐᕕᖕᒥᓄᑦ ᐅᑎᖅᐸᙱᑦᑐᑦ, 
ᓵᓚᒃᓴᕋᓱᖃᑕᐅᔪᓐᓇᓛᙱᑦᑐᑦ; ᐱᔪᓐᓇᖅᑐᑦ ᖁᑯᓪᓕᕐᒥᒃ 
ᓵᓚᒃᓴᖅᓯᒪᔪᑦ ᐱᓕᒻᒪᒃᓯᒪᔪᑦ ᑲᓇᑕᒥ ᓵᓚᒃᓴᕋᓱᒋᐊᖅᑐᕈᓐᓇᖅᓯᓛᖅᑐᑦ 
ᐊᖏᖅᓯᒪᒃᐸᑦ ᐃᓕᓐᓂᐊᕐᕕᒃ, ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᑦ, ᐊᒻᒪᓗ 
ᐱᓕᒻᒪᒃᓯᒪᔪᓄᑦ ᓯᕗᓕᖅᑎᒋᔭᐅᔪᖅ. ᐱᓕᒻᒪᒃᓯᒪᔪᑦ ᑲᓇᑕᒥ ᓄᓇᕗᑦ ᐃᖅᑲᓇᐃᔭᖅᑎᖏᑦ ᑲᒪᔨᐅᓛᙱᑦᑐᑦ 
ᐃᓕᓐᓂᐊᖅᑎᖏᑦ ᓵᓚᒃᓴᕋᓱᒃᑎᓪᓗᒋᑦ.



ᓈᑕᓕ ᒪᐃᐅᔅᓚᕝᑦ 
ᐱᓕᕆᐊᒃᓴᓂᒃ ᑲᒪᔨ 
1 (867) 979 - 5281 ext. 1432
tradesnu@skillscanada.com

ᔮᓂᔅ ᑕᕗᕈ 
ᑐᑭᒧᐊᒃᑎᑦᑎᔨ 
(867) 222- 2915
janisd@skillscanada.com

ᐊᐱᖅᑯᓯᒃᓴᖃᕈᕕᑦ ᑐᓴᕐᕕᖃᕈᒪᒍᔅᓯᓘᓐᓃᑦ, 
ᐅᕘᓇ ᖃᐅᔨᒋᐊᕐᕕᒋᑎᒍᑦ!

ᐱᓕᒻᒪᒃᓯᒪᔪᓄᑦ 
ᐃᓚᒌᒃᑐᓄᑦ 

ᖁᔭᓐᓇᒦᒃ ᒋᐊᖅᑎᑦᑎᒐᕕᑦ 

1093 Governor
Iqaluit, NU
X0A 0H0

P.O. Box 176
Iqaluit, NU
X0A 0H0

www.skillsnunavut.ca

Skills Canada
Nunavut @skillsnunavut Skills Canada

Nunavut


